
Hey Maiya Meri Sharde
Karo Kripa Mujhpe Apaar
Hey Gauri Ke Laal Tum
Karo Kaaj Mere Sakaar

Hey Shiv Patrani Tere Maa
Kitne Kitne Roop
Kali Lakshmi Saraswati Maa
Ye Hai Bade Anoop

Hey Jag Ki Jagdishwari
Teri Mahima Badi Niraal
Tere Anukampa Se Maiya
Rang Bane Samtaal

Charan Kamal Ki Sewa Mangu
Banu Tera Mai Gulaam
Mujh Nirdhan Ki Kutiya Ko Maa
Apna Bana Lo Dham

Tere Dar Ki Raj Bhi Maiya
Lage Chandan Ke Samaan
Jagat Pita Shiv Shankar Bhi
Kare Tera Gungaan

Tere Bhawan Jale Jagmag Jyoti
Faila Hai Prakash
Mere Andhere Door Karogi
Bas Tumse Hi Hai aas

Asht Bhujano Rupo Wali
Hai Maa Singh Pe Sawaar
Bhakto Ki Pida Harti maa
Dushto Ka Karti sanghaar

Bhardo Mujhme Satgun Maa
Haro Mere Sabhi Vikaar
Gun Tere Mai Nishdin Gaau
Karo Mera Bhi Beda Paar

Jayati Jayati Jay Durga Mata
Gun Tere Jan Jan Hai gata
Tum Hi Durga Tum Hi Bhawani
Devlok Tumhe Sheesh Jhukata

Chand Mund Ko Maarne Wali
Rakt Beej sangharne Wali
Mahima Tumhari Aprampaar



Bhakto Ko Bhaw Se Taarne Wali

Tum Vaishno Maa Tum Ho Jwala
Tum Kaali ka Roop Vikrala
Tum Hi Jagat Ki Janani Ho
Hriday Tumhara Hai Sahwala

Jo Maiya Ko Nishdin Dhyaye
Ghar Me Maa Ki Jyot Jalaae
Ho Sapne Uske Sakaar
Sukh Samriddhi Fal Wo Paae

Maa Ki Mamta Ka Chhor nahi
Paate Hai Bhakt Sujaan
Unke Sar Kat Jaate Hai
Jo Karte Hai AbhiMaan

Satiyo Ka Sat Hai Meri Maiya
Paar Kare Fasi Bhaw Me Naiya
Maiya Hi Hai palanhaar
Maiya Hi is Jag Ki Rachaiya

Kanya Ko Maa Yogeshwar Deti
Siddh Sabhi Kaaj Kar Deti
Isko Shraddha Se Jo Puje
Uske Bhandaare Maa Bhar Deti

Dukhiyo Ke Dukh Harti Maiya
Jholi Unki Bharti Maiya
Maa Ka Hriday daya Ka sagar
Nirdhan Ko Dhan Karti Maiya

Sunega Jo Maa Ki amritwani
Safal Wo Hoga Jag Me Prani
Maa Puja Fal Milta Nishchit
Maa jaisa Nahi Koi Bhi Shaani

Hey Maa Charan Kamlo Ka
Mujhko Daas bana Lena
Bas Teri sewa Hi maangu
Aur Mujhe Kucch Mat Dena

Pade Kabhi Naa Bhukh Se Ladna
Ye Ehsaan Maa Mujhpe Karna
Tum Bin Koi sahara Nahi Hai
An Dhan Se Mera Ghar Bharna

Kare Puja Vrat Jo Tumhara
Mile Har Bandhak Se Chhutkara
Kabhi Santaap Na Usko Ghere
Wo Bole Maa ka jaikara



Durga Rupo Ka Gun Jo Gaaye
Jeevan Apna Safal Banaye
Mile Na Usko Kabhi Nirasha
Laksh Use Uska MIl Jaaye

Jab Maiya Ko Krodh Hai Aaye
Kaal Bhi Maiya Se Ghabraaye
Maiya Ko Wo tanik Na Bhaawe
Jiske Bhakto Ko Jo Satata

Hey Ambey Jagdambey Maa Aana
Hokar Singh Pe Sawaar
Meri Jholi Me Khushiya Bharna
Khada Mai Haath pasaar

Namo namo He Namo Bhawani
Jag Mata Jag Ki Kalyani
Tum Devo Ki Rakashak Ho Maa
Tum Rishiyo Ki Karun Ki Raani

Santo Ko Sidhhi Val Deti
Bhakto Ko Sukhad Pal Deti
Ho Kathnaai Jab Jeevan Me
Mushkil Ko Maa Hal Kar Deti

Bigde Huye Ki Bhagya Saware
Milti Hai Mukti Maa Ke Dware
Maa Usko Hi Darshan Deti
Jo Hriday Se Maa Ko Pukare

Kahi Hamne Durga Amritwani
Karni Karuna Hey Durga Bhawani
Jis Ghar Maa Tera Deep Jale
Raksha Uski Karo Maharani

Dukhde Uske Harti Ho Maa
Karta Jo Tera Dhyan
Bali Ka bal Tum Hi Ho Maiya
Ho Gyani Ka Gyan

